
UNTUK SIARAN SEGERA

KENYATAAN MEDIA

SWM ENVIRONMENT GERAKKAN LEBIH 1500 TENAGA KERJA SEPANJANG MINGGU
OPERASI HARI RAYA AIDILFITRI DI NEGERI MELAKA

MELAKA, 12 MAC 2026 —SWM Environment Sdn. Bhd. (SWM Environment) akan
menggerakkan lebih 1,500 tenaga kerja bersama 329 buah kenderaan dan jentera pelbagai
kegunaan bagi melaksanakan Strategi Operasi Hari Raya Aidilfitri bermula dari 16 hingga 24
Mac 2026 di seluruh negeri Melaka.

Menurut Pengurus Besar Korporat SWM Environment, Tuan Haji Mohd Norlisam Mohd
Nordin, operasi bersepadu ini dirangka bagi memastikan tahap kebersihan awam sentiasa
terpelihara serta perkhidmatan kutipan sisa berjalan lancar sepanjang musim perayaan.

“Fasa operasi hari raya Aidilfitri kali ini turut memberi tumpuan kepada operasi berjadual
kutipan sisa domestik dan pukal, operasi berjadual di pasar awam, kutipan sampah di tong-
tong berpusat atau hotspot, serta kerja-kerja pembersihan di pusat bandar, pantai dan tempat
awam.

“Bagi memastikan kelancaran operasi, jadual kutipan sisa domestik akan diawalkan bermula
jam 12.00 tengah malam pada malam Hari Raya, manakala kutipan di tong berpusat dan
jalan-jalan utama akan dilaksanakan pada Hari Raya pertama,” katanya.

Menurut beliau, kerja-kerja pembersihan di pusat bandar, pantai, tempat awam, medan
selera, pasar awam dan tandas awam akan terus dilaksanakan mengikut jadual termasuk
kerja pemotongan rumput dan pembersihan longkang di kawasan taman-taman perumahan.

“Dalam masa yang sama, SWM Environment memberi perhatian khusus di 77 lokasi hotspot
tong sampah berpusat bagi mengawal risiko longgokan sisa sepanjang musim
perayaan.sambutan hari raya Aidilfitri,” katanya.

Daripada jumlah tersebut, 37 lokasi terletak di kawasan Maijlis Bandaraya Melaka Bersejarah
(MBMB), 16 lokasi di Majlis Perbandaran Alor Gajah (MPAG), 19 lokasi di Majlis Perbandaran
Jasin (MPJ) dan 5 lokasi di Majlis Perbandaran Hang Tuah Jaya (MPHTJ).

“Penetapan lokasi hotspot ini merupakan langkah proaktif SWM Environment bagi
memastikan yang lebih rapi serta peningkatan kekerapan kutipan sisa yang dikenal pasti
berisiko tinggi.

Sehubungan itu, orang ramai turut dinasihatkan supaya menguruskan sisa sampah dengan
lebih bertanggungjawab, mematuhi jadual kutipan sisa di kawasan kediaman masing-masing
serta tidak menghalang laluan jentera kutipan bagi memastikan operasi berjalan lancar
sepanjang sambutan Hari Raya Aidilfitri.

Persediaan menyeluruh melibatkan penyelarasan tenaga kerja yang mencukupi, pengurusan
logistik serta pengoptimuman aset kenderaan dan jentera telah dilakukan bagi memastikan
perkhidmatan berjalan efisien, sistematik dan tanpa gangguan sepanjang tempoh sebelum,
semasa dan selepas perayaan,” tambah beliau.

Sehubungan itu, orang ramai turut dinasihatkan supaya menguruskan sisa sampah dengan
lebih bertanggungjawab, mematuhi jadual kutipan sisa di kawasan kediaman masing-masing
serta tidak menghalang laluan jentera kutipan bagi memastikan operasi berjalan lancar
sepanjang sambutan Hari Raya Aidiffitri.

Untuk maklumat lanjut, sila hubungi Talian Indahkan Malaysia 1-800-88-7472, WhatsApp 012-
618 0082, atau layari www.swm-environment.com

-TAMAT-

MENGENAI SWM ENVIRONMENT SDN. BHD.

SWM Environment Sdn. Bhd. adalah sebuah syarikat konsesi perkhidmatan pengurusan
sisa pepejal dan pembersihan awam di Negeri Sembilan, Melaka, dan Johor yang dilantik
oleh Kerajaan Malaysia di bawah Akta Pengurusan Sisa Pepejal dan Pembersihan Awam
2007 (Akta 672). SWM Environment mempunyai seramai 12,000 orang pekerja dan
memberi perkhidmatan kepada 26 Pihak Berkuasa Tempatan (PBT) dan lebih 5.1 juta
penduduk merangkumi 1.5 juta premis kediaman dan komersial.

SWM Environment turut memainkan peranan penting dalam aspek pendidikan masyarakat
melalui inisiatif Komunikasi, Pendidikan dan Kesedaran Awam (CEPA) berkaitan pengurusan
sisa pepejal secara mampan dengan kaedah pengasingan sisa di punca (SAS) dan
pendigitalan program kitar semula berganjaran (KITARecycle) sejajar dengan aspirasi negara
ke arah Ekonomi Kitaran (Circular Economy). Program KITARecycle merupakan satu
ekosistem kitar semula yang inovatif, telus dan inklusif bagi menggalakkan komuniti
melaksanakan aktiviti kitar semula dan mengumpul mata ganjaran KITARecycle (Recycle
Points - RP) yang boleh ditebus kepada tunai melalui perbankan dalam talian. Muat turun
aplikasi KITARecycle melalui Apple App Store dan Google Play Store, atau melayari laman
web rasmi www.kitarecycle.com.

Dengan pendekatan holistik berteraskan inovasi, teknologi, kelestarian, dan penglibatan
komuniti, SWM Environment kekal komited untuk memacu reformasi pembersihan awam bagi
mewujudkan persekitaran yang lebih lebih bersih, hijau, dan mampan untuk generasi kini dan
masa hadapan.

Untuk keterangan lanjut, sila hubungi:

Puan Noor Che Wah Binti Ramli

Eksekutif Kanan

Jabatan Komunikasi Korporat & Hal Ehwal Kerajaan

SWM Environment Sdn. Bhd. (Pejabat Wilayah Melaka)
Tel : 06 — 3350191 /012 — 385 1436
E-mel : wah.ramli@swmsb.com

